
 

 

ARRUNTA 

A KASUA – 2. Zatia 

 

Oharra: Egun guztiak baliodunak dira. 

Bizkaiko Foru Ogasuneko zerbitzu eskudunaren buruak 2020ko otsailaren 13an 

emandako ebazpenaren bidez, «BIRA BIRA SL» merkataritza-erakundearen 

kobraezineko egoera deklaratu zen. Era berean, egiaztatu zen ez zegoela erantzule 

solidariorik. Ondoren, zerbitzu horrek prozedura abiarazi zuen Enrique Muro 

Bordagaray jaunari, merkataritza-sozietate horren administratzaile zen aldetik, 

jarduera uzteagatiko zerga-erantzukizuneko espedientea izapidetzeko. 

«BIRA BIRA SL» enpresak honako zor hau du Foru Ogasunarekin: 

 Kuota (€) Premiamendu-

errekargua (€) 

Berandutze-

interesak (€) 

Guztira (€) 

Sozietateen 

gaineko 

Zergaren 

likidazioa 2016 

45.000 9.000 2.250 56.250 

Sozietateen 

gaineko 

Zergaren 

likidazioa 2017 

40.000 

 

8.000 2.000 50.000 

Sozietateen 

gaineko 

Zergaren 

likidazioa 2018 

30.000 6.000 1.500 37.500 

 

 115.000 23.000 5.750 143.750 

2021eko urtarrilaren 19an, Enrique Muro Bordagaray jaunaren erantzukizuna (guztira, 

115.000 euro) deklaratzeko erabakia hartu zen, «BIRA BIRA SL»ren aurka bideratutako 

premiamendu-prozeduran, eta egintza hori zerga-arduradunari jakinarazi zitzaion, 

legezko ondorio guztietarako. 

Deribatzeko erabaki horren aurka ez zen errekurtsorik aurkeztu, eta, beraz, 2021eko 

apirilaren 25ean hasi zen likidazio deribatu guztietarako ordainarazpen-aldia. 

Deribatzeko erabakian deribatutako likidazioen premiamendu-probidentzien 

jakinarazpena honela egin zen:  

- 15-DZ0008901-6E likidazio deribatuaren jakinarazpena 2021eko maiatzaren 

20an egin zen. 

- Gainerako likidazioen jakinarazpena adierazitako epea amaitu eta hurrengo 

egunean egin zen, legezko ondorio guztietarako; hau da, 2021eko uztailaren 

6an. 

Hainbat enbargo-eginbide jakinarazi zitzaizkion, guztira 143.750 eurokoak. Enbargo 

horiek guztiek emaitza negatiboa izan zuten, eta azken enbargo-eginbidearen 

jakinarazpena 2021eko abuztuaren 7an egin zen.  

2021eko ekainaren 9an, Santurtzin, Euskal Autonomia Erkidegoko Notarioen 

Elkargoko Mario-Julián notarioaren aurrean (protokolo-zenbakia: 697), Enrique Muro 

Bordagaray jauna eta haren emazte Elvira Delgado Huertos andrea agertu ziren 

(ondasun-banantzearen araubidean daude ezkonduta), eta, egintza horretan, 

Enrique Muro Bordagaray jaunak bere ondarea osatzen zuten ondasun guztiak 

eman zizkion emazteari —ondasun, gordailu, higigarri eta higiezin guztiak, 500.000 

euroan balioetsiak—, eta, hala, kaudimengabezia-egoeran geratu zen. 

 

 

-------------------- 

Irizpide hauek hartuko dira kontuan galdera bakoitzari dagokionez: 

- Araudiaren ezagutza eta interpretazio egokia. 

- Planteamenduaren sistematika. 

- Ideien argitasuna eta ordena. 

- Idatziz adierazteko gaitasuna. 

- Egitatezko egoerarekin zuzenean lotutako ekarpen 

pertsonala. 

 

 

 

 

 

ERANTZUN GALDERA HAUEI, ERANTZUNAK ARRAZOITUTA: 

 

 

Gaur (2024ko apirilaren 30a), honako gai hauek planteatu dira:   

1.- Zer erantzukizun-kasu da Enrique Muro Bordagaray jaunarena? (0,5 puntu) 

2.- Zer errekurtso jar zitzakeen erantzukizuna deribatzeko erabakiaren aurka eta zer 

epetan? (0,5 puntu) 

3.- Enrique Muro Bordagaray jaunaren kaudimengabezia kontuan hartuta, zer egin 

dezake zerga-administrazioak? (1,5 puntu) 

4.- Kobrantza-akzioren bat egin ahal izango balitz, zure ustez preskribatuta egongo 

litzateke? Eta noraino irits daiteke akzio horren bidez? (2,5 puntu). 

 

 

Bilbon, 2024ko apirilaren 30ean 

 

 

 

 


